
	ՀՀ Լոռու մարզպետարան
	27․04.2022թ.

	
	N 01 //03706-2022

	Դիտողություններ և առաջարկություններ չկան
	

	Քաղաքաշինության կոմիտե 
	29․04․2022թ.

	
	N 01/14.1/4227-2022

	   Դիտողություններ և առաջարկություններ չկան

	

	ՀՀ Շիրակի  մարզպետարան
	29․04.2022թ.

	
	N 01 //03150-2022

	    Դիտողություններ և առաջարկություններ չկան
	

	ՀՀ Արմավիրի մարզպետարան 
	29․04.2022թ.

	
	N 01 /16/02654-2022

	Նախագիծը քննարկվել է ՀՀ Արմավիրի մարզպետարանում, ինչպես նաև համայնքների ղեկավարների հետ և արժանացել հավանության։
2023 թվականի ՀՀ համայնքների տնտեսական և սոցիալական ենթակառուցվածքների զարգացմանն ուղղված սուբվենցիայի տրամադրման գործընթացն առավել արդյունավետ կազմակերպելու նպատակով ներկայացնում եմ հետևյալ առաջարկությունները.
1. Նախագծանախահաշվային փաստաթղթեր ներառող սուբվենցիոն ծրագրերի ամբողջական փաթեթները միջգերատեսչական հանձնաժողովի հաստատմանը ներկայացնել առանձին-առանձին` հիմքում ունենալով վերջնական հայտի ուղարկման ամսաթիվը։ Արդյունքում հնարավոր կլինի շինարարական աշխատանքների մրցույթները կազմակերպել ավելի արագ և շինարարությունը սկսել սեզոնի սկզբում։


1. 2023 թվականի համար առաջարկել համայնքներին նախագծանախահաշվային պատվիրել ընթացիկ տարվա ընթացքում և նույնականացնել նախնական ու վերջնական հայտերը։ Արդյունքում հնարավոր կլինի ավելի քան 1-2 ամսով վաղ սկսել շինարարությունները` խուսափելով անբարենպաստ եղանակին շինարարարություն իրականացնելուց։ 
1. Թույլատրել կազմակերպման այլ ձև ունեցող պետական հիմնարկներին՝ դպրոց, քոլեջ, բժշկական կենտրոն և այլն, համայնքի կամ մարզպետարանի միջնորդությամբ հիմնարկի բյուջեով մասնակցել համաֆինանսավորման ծրագրերին։ Սա կխրախուսի հիմնարկի միջոցների արդյունավետ կառավարումը և հետագա նորոգման ողջ բեռը չի թողնի պետության վրա։
	






Չի ընդունվում․
Քանի որ միջգերատեսչական հանձաժողովում քննարկվում է ամբողջական ծրագիրը, գնահատելով տարածաշրջանում դրա իրականացման արդյունավետությունից, բացառելով թերի ու կիսատ փաթեթները։ Նախագծով ներկայացվող փոփոխությունները հնարավորություն են տալիս ծրագրի իրականացման տարվա փետրվար –մարտ ամիսներից իրականացնել շինարարական աշխատանքները։  միաժամանակ առաջարկվող մոտեցման դեպքում՝ ինչու՞ առանձին ծրագրային հայտեր չկազմել։ 
Տես՝ նախորդ պարզաբանումը։ 




Կարգով չի բացառվում  երրորդ կողմի համաֆինանսավորում։

	ՀՀ Գեղարքունիքի մարզպետարան
	02․05.2022թ.

	
	N 01 //3023-2022

	Առաջարկվում է 
1. Սուբվենցիոն ծրագրերի իրականացման համար կնքվող պայմանագրում, որպես երրորդ կողմ ներգրավվել Հայաստանի Հանրապետությանը:



1. Սուբվենցիոն ծրագրերի համար պետական մասնաբաժնի միջոցները համարել նախատեսված՝  միջգերատեսչական հանձնաժողովի կողմից տվյալ ծրագրի հաստատումից հետո:  
	
Չի ընդունվել։
Առաջարկը հակասում է սուբվենցիայի ծրագրի բուն նպատակին։ Միաժամանակ հարկ է նշել, որ սուբվենցիայի տրամադրման գործընթացում կնքվում է սուբվենցիայի պայմանագիր համապատասխան մարզպետարանի հետ։ 

Չի ընդունվել։
Հաշվի առնելով, որ բազմաթիվ ծրագրեր հաստատվելուց հետո չեն իրականացվում, կամ իրականացվում են մեծ թերություններով, և այդ պարագայում բացառվում է ՀՀ պետական բյուջեից համաֆինանսավորումը և այս պարագայում համատարած համաֆինասնավորման ապահովումն ընդունելի չէ, այդ թվում՝ ՀՀ պետական բյուջեից գումարների անտեղի հանման, զբաղեցման, վերադարձման  և այլ նպատակներով։ 

	ՀՀ Սյունիքի մարզպետարան
	02.05.2022թ.

	
	N 01 //03136-2022

	· Շինարարական աշխատանքների մեկնարկի համար ամենաբարենպաստ ժամանակահատված է համարվում ապրիլ ամիսը և առաջարկում ենք  սուբվենցիաների ներկայացման և հաստատման ժամկետների սահմանումն իրականացնել հաշվի առնելով աշխատանքների հնարավոր մեկնարկի ժամանակահատվածը:
·  Որոշման կարգի 17-րդ կետում սահմանված ժամկետը՝ հանձնաժողովի նիստերում սուբվենցիայի հայտերի քննարկման ժամկետը, առաջարկում ենք դարձնել «մինչև ընթացիկ տարվա փետրվարի 15-ը», 
·  Որոշման կարգի 10-րդ կետում սահմանված ժամկետը՝ ամբողջական փաթեթների ներկայացման ժամկետը, առաջարկում ենք դարձնել «մինչև ծրագրի իրականացման տարվան նախորդող տարվա դեկտեմբերի 20-ը»` մինչև հոկտեմբերի 25-ը փորձաքննություն անցած նախագծանախահաշվային փաստաթղթեր ունենալն քիչ իրատեսական է և առաջացնում է ժամկետների պահպանման հետ կապված խնդիրներ),
·  Որոշման կարգի 4-րդ կետով նախատեսված ժամեկտը՝ նախնական հայտերի ներկայացման ժամկետը, առաջարկում ենք դարձնել «մինչև ծրագրի իրականացման տարվան նախորդող տարվա սեպտեմբերի 1-ը»։
·  Նշված որոշման փոփոխությունների կիրառումը 2023 թվականի սուբվենցիոն ծրագրերի մասով  քիչ իրատեսական է՝ համայնքներում միջնաժամկետ ծախսերի ծրագիր չունենալու պատճառով։ 
·  Ողջունում ենք որոշման կարգի 23-րդ կետում նախատեսվող փոփոխությունը՝ նաև ըստ չափաբաժինների որոշում կայացնելու հնարավորության առումով, ցանկալի է, որ այդ փոփոխությունը կատարվի հնարավորինս շուտ և կիրառվի նաև ներկա պահին ընթացքի մեջ գտնվող սուբվենցիոն ծրագրերի համար։	 

	Նախագծի բուն իմաստը ներկայացված առաջարկն է, ընդ որում հանրապետության մի շարք բնակավայրերում նույնիսկ մարտ ամսին հնարավոր է իրականացնել շինարարական աշխատանքներ։ 
Ընդունվել է, խմբագրվել է։ 


Ընդունվել է, խմբագրվել է։ 




Ընդունվել է, խմբագրվել է։ 


	                                                       Ջրային կոմիտե 
	03․05․2022թ

	
	N 01/06/1727-2022

	Դիտողություններ և առաջարկություններ չկան
	

	ՀՀ Կոտայքի մարզպետարան
	03․05․2022թ

	
	N 01 /11/02550-2022

	Որոշման N 2 հավելվածի՝
    ա) 4-րդ կետում  «ընթացիկ տարվա փետրվարի 2-ը» բառերը փոխարինել «ծրագրի իրականացման տարվան նախորդող տարվա հոկտեմբերի 20-ը» բառերով,
    բ) 5-րդ կետում «ընթացիկ տարվա փետրվարի 5-ը» բառերը փոխարինել  «ծրագրի իրականացման տարվան նախորդող տարվա հոկտեմբերի 25-ը» բառերով,
   գ) 10-րդ կետում «ընթացիկ տարվա ապրիլի 27-ը» բառերը փոխարինել  «ծրագրի իրականացման տարվան հաջորդող տարվա հունվարի 20-ը» բառերով․
   դ) 11-րդ կետում «ընթացիկ տարվա ապրիլի 30-ը» բառերը փոխարինել  «ծրագրի իրականացման տարվան նախորդող տարվա հաջորդող տարվա հունվարի  31-ը» բառերով.
  զ) 17-րդ կետում «ընթացիկ տարվա հունիսի 20-ը» բառերը փոխարինել «մինչև ծրագրերի իրականացման տարվան հաջորդող տարվա մարտի 1-ը» բառերով։  
Փոփոխությունները ներկայացվել են` հիմք ընդունելով համայնքի բյուջետային գործընթացի և գնումների պլանի պաշտոնական հրապարակման համար սահմանված ժամկետները
	
Չի ընդունվել, քանի որ չի ներկայացվել պարզաբանում և բացատրություն առաջարկվող ժամկետների համար և առաջարկվող ժամկետները անիրատեսական են։  

	ՀՀ Արագածոտնի  մարզպետարան
	03․05․2022թ

	
	N 01 /5/01986-2022

	«Հայաստանի Հանրապետության կառավարության 2006 թվականի նոյեմբերի 16-ի թիվ 1708-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծով ներկայացված փոփոխությունների և լրացումների վերաբերյալ առաջարկություններ չունենք:
Միաժամանակ հաշվի առնելով մարզի Թալին խոշորացված համայնքի ավագանու ընտրությունից հետո առաջացած խնդիրները՝ ավագանու ձևավորումից հետո ավագանու նիստեր չկայանալու պատճառով
1.հնարավոր չի եղել հաստատել համայնքի բյուջեն, 
2.սուբվենցիոն նոր ծրագրերի վերաբերյալ ավագանու որոշում չի կայացվել,
3.նախորդ տարվա սուբվենցիոն ավարտված ծրագրերի համար պետական բյուջեից կառավարության որոշումներով Թալինի տարածաշրջանի համայնքներին հատկացված գումարը հնարավոր չի եղել փոխանցել կապալառուներին, ուստի առաջարկում ենք որոշման նախագծում ներառել առաջարկություններ որոնցով կլուծվեն վերը նշված նախադեպի հետևանքով առաջացող խնդիրները:
	Ընդունվել է ի գիտություն

	ՀՀ Տավուշի  մարզպետարան
	03․05․2022թ

	
	N 01//02012-2022

	Դիտողություններ և առաջարկություններ չկան
	

	ՀՀ Վայոց ձորի  մարզպետարան
	03․05․2022թ

	
	N 01 /18.3/3065-2022

	    Հայտնում ենք, որ նախագծի ընդունումը հնարավորություն կտա համայնքներին նախապես պլանավորել հաջորդ տարվա ծախսերը, որն էլ կնպաստի Հանրապետության զարգացմանն ուղղված Հայատանի Հանրապետության պետական բյուջեից սուբվենցիայի տրամադրման գործընթացի արդյունավետության բարձրացմանը, և կապահովվի համայնքային և պետական բյուջեներից ֆինանսական միջոցների նպատակային օգտագործումը:
     Նախագծի վերաբերյալ դիտողություններ և առաջարկություններ չունենք:
	

	ՀՀ փոխվարչապետ Հ․Մաթևոսյանի գրասենյակ
	04.05.2022թ

	
	03.1/03.34/14212-2022

	Նախագծի 1-ին կետի 3-րդ ենթակետով նախատեսվում է, որ ծրագրի ավարտից հետո մարզպետարանների կողմից իրականացվում են շահագործման հանձնված օբյեկտների, ձեռք բերված մեքենասարքավորումների, տեխնիկայի ու գույքի կիառման ու օգտագործման մշտադիտարկման մասով այցելություններ և այցելության արդյունքներով գնահատվում է ծրագրերի արդյունավետությունը կամ անարդյունավետությունը, սակայն ծրագրերի արդյունավետությունը կամ անարդյունավետությունը գնահատելու մեթոդաբանություն նախատեսված չէ։
Ելնելով վերոգրյալից, որ նախագծի ընդունման դեպքում անհրաժեշտություն է առաջանալու մարզպետարանների կողմից իրականացնել ծրագրերի արդյունավետության կամ անարդյունավետության գնահատում և հիմք ընդունելով այն հանգամանքը, որ այդ պարագայում անհրաժեշտություն է առաջանալու ապահովել ծրագրերի գնահատման միասնական մոտեցում, ուստի առաջարկում ենք նախատեսել սուբվենցիոն ծրագրերի արդյունավետությունը կամ անարդյունավետությունը գնահատելու մեթոդաբանություն։
Միաժամանակ առաջարկում ենք, քննարկել նաև ծրագիրն անարդյունավետ գնահատվելու դեպքում պետության կողմից պատժամիջոց կիրառելու հնարավորությունը, մասնավորապես՝ ծրագիրը անարդյունավետ գնահատվելու դեպքում՝ ՀՀ պետական բյուջեից տրամադրված սուբվենցիայի չափաբաժնի գումարը հետ գանձել համայնքի միջոցներից։
Տեղեկացնում ենք, որ հետ գանձման նմանատիպ ընթացակարգ նախատեսված է նաև ՀՀ կառավարության 2006թ. նոյեմբերի 16-ի <<Հայաստանի Հանրապետության պետական բյուջեից համայնքներին սուբվենցիաների տրամադրման կարգը հաստատելու մասին>> N 1708-Ն որոշման առաջին հավելվածի  6-րդ կետի դ ենթակետով, որի համաձայն՝ համայնքի կողմից սուբվենցիայի գումարի կամ դրա մի մասի ոչ նպատակային օգտագործման դեպքում այդ համայնքի նկատմամբ պետության կողմից կիրառվող պատժամիջոցները, այն է` ոչ նպատակային օգտագործված գումարի հետգանձում համայնքի միջոցներից և սուբվենցիայի միջոցների հետագա հատկացման հնարավոր դադարեցում։
	 Ընդունվել է մասնակի։
Նախարարության կողմից կմշակվի մշտադիտարկման ընդհանուր մոտեցումները և որպես մեթոդական օգնություն կտրամադրվի մարզպետարաններին։ Մեթոդաբանությունը գտնում ենք ենթակա չէ իրավական ակտով  հաստատման։ 








Առաջարկվող դրույթը հստակ  սահմանված է նույն կարգի 1-ին հավելվածի 5-րդ կետի «դ» ենթակետով։  Ըստ այդմ բացակայում է քննարկման անհրաժեշտությունը։ 

	ՀՀ Արարատի մարզպետարան
	05․02.2022թ.

	
	N 01 //02440-2022

	Առաջարկություններ և առարկություններ չկան

	

	ՀՀ ֆինանսների նախարարություն
	06.05.2022թ.

	
	N 01/8-4/8251-2022

	Առաջարկում ենք.
ա) Նախագծում սահմանել «Գնումների մասին» օրենքի 15-րդ հոդվածի 6-րդ մասի պահանջներին համապատասխան կազմակերպված մրցակցային ընթացակարգի արդյունքում կնքված պայմանագրերը սուբվենցիայի ամբողջական փաթեթում պարտադիր ներառելու վերաբերյալ կարգավորումներ և ըստ այդմ խմբագրել Կարգի համապատասխան կետերը,
բ) անհրաժեշտության դեպքում կազմակերպել աշխատանքային քննարկում գործնական կիրառման ընթացքում ի հայտ եկող հնարավոր խնդիրները քննարկելու նպատակով:

	 
Ընդունվել է մասնակի․
Կարգի 12-րդ կետի 4-րդ ենթակետով սահմանված փաստաթղթերը վերաբերում են նախագծանախահաշվային փաստաթղթերի լրակազմ փաթեթին, այդ թվում՝ տարածքի ինժեներաերկրաբանական հետազննության և գոյություն ունեցող շենքերի և շինությունների փաստացի տեխնիկական վիճակի հետազննության եզրակացություններին, ինչպես նաև նախագծի, այդ թվում՝ նախագծանախահաշվային փաստաթղթերի կազմման համար իրականացված մրցույթների արդյունքներով կնքված պայմանագրերին։


	ՀՀ վարչապետի աշխատակազմի Տեսչական մարմինների աշխատանքների համակարգման գրասենյակ 
	10.05.2022թ.

	
	N /48.63/14480-2022

	Հաշվի առնելով 2022 թվականի մայիսի 2-ին կայացած սուբվենցիայի հայտերի գնահատման միջգերատեսչական հանձնաժողովի նիստի ընթացքում տեղի ունեցած քննարկումը՝ նոր համայնքապետերին մինչև հաջորդ տարի չսպասելու հնարավորություն տալու վերաբերյալ՝ առաջարկում եմ Նախագծով անդրադառնալ նաև դեռևս չձևավորված ավագանիների պարագայում սուբվենցիայի հայտերը 2-րդ ժամկետում ներկայացնելու հնարավորություն սահմանելու կարգավորման հարցին՝ հստակ նշելով, որ այդ հնարավորությունը վերաբերում է միայն նշված համայնքներին
	Ընդունվել է։

	«Ճանապարհային դեպարտամենտ»  հիմնադրամ
	10․05.2022թ.

	
	N 01/07/1309-2022

	Նախագծի 1-ին կետի 1-ին ենթակետի «ա» պարբերությամբ սահմանվում է, որ Հայաստանի Հանրապետության համայնքների տնտեսական և սոցիալական ենթակառուցվածքների զարգացմանն ուղղված սուբվենցիաներ ստանալու նպատակով համայնքների ղեկավարները (բացառությամբ Երևանի քաղաքապետի) սուբվենցիայի հայտը նախատեսվող օբյեկտի նախագծման տեխնիկական բնութագրերը Հայաստանի Հանրապետության կառավարության 2015 թվականի մարտի 19-ի N 596-Ն որոշմամբ սահմանված NN 4-2, 4-3 ձևերին համապատասխան ու ըստ անհրաժեշտության ոլորտային լրացուցիչ պայմանների ներառմամբ և շինարարական աշխատանքների կատարման կամ ձեռքբերվող մեքենասարքավորումների տեխնիկական բնութագրերի (այսուհետ՝ բնութագիր), ինչպես նաև գոյություն ունեցող շենքերի ու շինությունների վերակառուցման, նորոգման, վերականգնման, ուժեղացման ծրագրերի դեպքում՝ շենքերի ու շինությունների տեխնիկական վիճակի վերաբերյալ եզրակացության հետ միասին ներկայացնում են համապատասխան մարզպետարան՝ մինչև ընթացիկ տարվա հուլիսի 5-ը՝ նախկին փետրվարի 2-ի փոխարեն, իսկ «բ» պարբերությամբ սահմանվում է, որ դրանք ներկայացվում են տարածքային կառավարման նախարարություն մինչև ընթացիկ տարվա հուլիսի 10-ը՝ նախկին փետրվարի 5-ի փոխարեն։
Նախագծի 1-ին կետի 1-ին ենթակետի «գ» պարբերությամբ սահմանվում է, որ Համայնքներն ստացված դիրքորոշումների և դիտողությունների հիման վրա կազմում են սույն կարգի 12-րդ կետի դրույթների համաձայն սուբվենցիայի ամբողջական փաթեթները և ներկայացնում են համապատասխան մարզպետարաններ մինչև ընթացիկ տարվա հոկտեմբերի 25-ը՝ նախկին ապրիլի 27-ի փոխարեն, իսկ «դ» պարբերությամբ սահմանվում է, որ մարզպետարանները սուբվենցիայի փաթեթն ստանալուց հետո, ստուգելով դրանց համապատասխանությունը սույն կարգի դրույթներին և հայտերով ներկայացվող ծրագրերի իրականացման իրագործելիության և ֆինանսական ցուցանիշների համապատասխանության մասով առարկություններ չունենալու դեպքում կից գրությամբ փաթեթը ներկայացնում են նախարարություն՝ մինչև ընթացիկ տարվա հոկտեմբերի 30-ը՝ նախկին ապրիլի 30-ի փոխարեն։
ՀՀ կառավարության 2006 թվականի նոյեմբերի 16-ի 1708-Ն որոշմամբ հաստատված հավելված 2-ի 12-րդ կետի համաձայն՝ սուբվենցիայի ամբողջական փաթեթը ներառում է ի թիվս այլնի՝ շինարարական ծրագրերի դեպքում նախագծանախահաշվային փաստաթղթերի լրակազմ փաթեթը, այդ թվում՝ նախագծի ելակետային տվյալները՝ ճարտարապետահատակագծային առաջադրանքը, տեխնիկական պայմանները, տարածքի ինժեներաերկրաբանական հետազննության և գոյություն ունեցող շենքերի և շինությունների փաստացի տեխնիկական վիճակի հետազննության եզրակացությունները, ինչպես նաև նախագծի, այդ թվում՝ նախագծանախահաշվային փաստաթղթերի վերաբերյալ տրված փորձաքննության դրական եզրակացությունը, շահագրգիռ մարմինների համաձայնեցումները և (կամ) «Գնումների մասին» Հայաստանի Հանրապետության օրենքի 15-րդ հոդվածի 6-րդ մասի պահանջներին համապատասխան կազմակերպված մրցակցային ընթացակարգի արդյունքում կնքված պայմանագրերը։
Նշված որոշման 2-րդ հավելվածի 4-12-րդ կետերի վերլուծության հիման վրա առաջարկվող փոփոխությունների մասով հարկ է նշել, որ ըստ առաջարկվող կարգավորումների՝ շինարարական ծրագրերի գծով շինարարական օբյեկտների նախագծանախահաշվային փաստաթղթերի կազմման աշխատանքների գնման մրցակցային գործընթաց կազմակերպելու և կնքված պայմանագրեր ունենալու համար նախատեսվում է առավելագույնը 3 ամիս  /հաշվի առնելով Որոշման թիվ 2 հավելվածի 6-9․3 կետերով սահմանված ժամկետները/, ինչը գնման մրցակցային գործընթաց կազմակերպելու դեպքում բավականին կարճ ժամանակահատված է՝ հիմք ընդունելով նախաորակավորման, երկու փուլով իրականացվող գնման գործընթացի համար սահմանված ժամկետները, անգործության համար նախատեսված ժամանակահատվածը, մրցակցային ընթացակարգի ժամանակ ի հայտ եկող հնարավոր խնդիրները, ինչպիսիք են հայտերի բացակայությունը, և արդյուքնում կրկին մրցույթ հայտարարելու կարիքը։ Բացի դա նշված ժամկետում գնման գործընթացի ընթացքում պատվիրատուն երբեմն զրկվում է իր հայեցողությամբ կիրառելու գնումների մասին օրենսդրությամբ իրեն վերապահված իրավունքները՝ զուտ հաշվի առնելով ժամկետների սղությունը, օրինակ՝ երկու փուլով մրցույթի անցկացման նպատակով կազմակերպված նախաորակավորման ընթացակարգին մինչև երեք մասնակցի հայտ ներկայացնելու դեպքում գնահատող հանձնաժողովի որոշմամբ կարող է նախաորակավորման հայտարարությունը վերահրապարակվել կամ կազմակերպվել նախաորակավորման նոր ընթացակարգ կամ նախաորակավորման ընթացակարգը չկայացած հայտարարվել կամ շարունակվել գնման գործընթացը, որի դեպքում գնահատող հանձնաժողովը ստիպված է լինելու որոշում կայացնել գնման գործընթացը շարունակելու վերաբերյալ։
	Վերոգրյալի հիման վրա՝ առաջարկում ենք Նախագծի 1-ին կետի 1-ին ենթակետի «ա» - «դ» կետերով սահմանված ժամկետները վերանայել այնպես, որպեսզի գնման գործընթացի պատշաճ կազմակերպման նպատակով ապահովվի շուրջ 6 ամիս ժամանակահատված։

	Ընդունվել է մասնակի։
Սուբվենցիայի ամբողջական փաթեթների կազմման համար ժամկետները ավելացվել են։ 
 

	[bookmark: _GoBack]                        ՀՀ էկոնոմիկայի նախարարություն
	                            17․05.2022թ.

	
	                         N 01/7129-2022

	    Առաջարկում ենք Նախագծով նախատեսվող փոփոխությունների համատեքստում հաշվի առնել, որ համայնքների կողմից ներկայացվող սուբվենցիոն ծրագրերի արժեքների և միջնաժամկետ ծախսերի ծրագրով հաջորդիվ հաստատված հատկացումների միջև կարող են առաջանալ էական անհամապատասխանություններ, ինչը ենթադրում է սուբվենցիոն հայտերի վերաբերյալ ներկայացված դիրքորոշման վերանայում։  

	Տարբերություններ սովորաբար լինում են նախնական հայտերի և ամբողջական փաթեթների միջև, քանի որ նախագծանախահաշվային փաստաթղթերի կազմման ժամանակ հստակեցվում են արժեքները։ ինչպես պետական բյուջեի ՄԺԾԾ-ի, այնպես էլ համայնքային բյուջեների դեպքում՝ տարեկան բյուջեների հաստատման ժամանակ ճշտվում են ՄԺԾԾ-ով նախատեսված յուրաքանչյուր տարվա ծախսերը։ 

	                                ՀՀ արդարադատության  նախարարություն
	                            20․06․2022թ.

	
	                         N 01/27.1/26813-2022

	1․ Հայաստանի Հանրապետության կառավարության 2006 թվականի նոյեմբերի 16-ի թիվ 1708-Ն որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետի «գ պարբերությամբ նախատեսվում է՝ Հայաստանի Հանրապետության կառավարության 2006 թվականի նոյեմբերի 16-ի N 1708-Ն որոշման N 2 հավելվածի 10-րդ կետում «ընթացիկ տարվա ապրիլի 27-ը» բառերը փոխարինել «ծրագրի իրականացման տարվան նախորդող տարվա նոյեմբերի 25-ը» բառերով: Այս առումով հարկ ենք համարում նշել, որ N 2 հավելվածի վերոնշյալ կետում «ընթացիկ տարվա ապրիլի 27-ը» բառեր նախատեսված չեն:
Նույն դիտողությունը վերաբերում է նաև Նախագծի 1-ին կետի 1-ին ենթակետի «դ և «զ պարբերություններով նախատեսված փոփոխություններին:
2. Նախագծի 1-ին կետի 1-ին ենթակետի «ե պարբերությունում 12-րդ կետի ենթակետերի հաջորդականությունը պահապանելու նպատակով՝ առաջարկում ենք սկզբում նախատեսել 12-րդ կետի 5-րդ ենթակետին վերաբերող փոփոխությունը, որից հետո նոր նախատեսել 7-րդ ենթակետի փոփոխությունը և 7.1-ին ենթակետի լրացումը: 
3. Նախագծի 1-ին կետի 1-ին ենթակետի «է պարբերությունում «բառերով բառն անհրաժեշտ է փոխարինել «բառերը բառով:
4. Նախագծի 1-ին կետի 1-ին ենթակետի «ը պարբերությունում «տողը բառն անհրաժեշտ է փոխարինել «պարբերությունը բառով՝ հաշվի առնելով «Նորմատիվ իրավական ակտերի մասին» օրենքի 33-րդ հոդվածի պահանջները:
5. Նախագծի 1-ին կետի 1-ին ենթակետի «թ պարբերության համաձայն՝ նախատեսվում է N 2 հավելվածը լրացնել «Անցումային դրույթներ նոր գլխով: Այս առումով հարկ է նշել, որ N 2 հավելվածի դրույթները սահմանված են համապատասխան համարակալմամբ կետերի տեսքով, իսկ գլուխներ առկա չեն, հետևապես, հիշյալ հավելվածում նոր գլուխ լրացվել չի կարող: Բացի այդ, անհրաժեշտ է նկատի ունենալ, որ «Նորմատիվ իրավական ակտերի մասին» օրենքի 14-րդ հոդվածի 10-րդ մասի համաձայն՝ Նորմատիվ իրավական ակտի բաժիններն ու գլուխները համարակալվում են արաբական թվանշաններով: Բաժիններն ու գլուխները ունենում են վերնագրեր, որոնք պետք է համապատասխանեն դրանց բովանդակությանը: Գլուխների և բաժինների վերնագրերը գրվում են մեծատառերով, և վերնագրերի վերջում որևէ կետադրական նշան չի դրվում:
Առաջարկվող լրացման կապակցությամբ հարկ է նկատի ունենալ նաև «Նորմատիվ իրավական ակտերի մասին» օրենքի 13-րդ հոդվածի 4-րդ մասի պահանջները, որոնց համաձայն՝ Նորմատիվ իրավական ակտն ունենում է անցումային դրույթներ, եթե (…): Այսինքն, հիշյալ օրենքի համաձայն՝ անցումային դրույթներ կարող է ունենալ իրավական ակտը, այլ ոչ թե դրա բաղկացուցիչ մասը:
Բացի այդ, տարընկալումից խուսափելու համար, առաջարկում ենք Նախագծի 1-ին կետի 1-ին ենթակետի «թ պարբերությամբ լրացվող 27-րդ կետի ձևակերպումը խմբագրել, մասնավորապես՝ կարգի 4-րդ, 5-րդ, 10-րդ և 11-րդ կետերով սահմանված ժամկետներում Հայաստանի Հանրապետության օրենսդրությամբ սահմանված կարգով համայնքի ղեկավար չընտրվելու և/կամ ավագանի չձևավորվելու դեպքերին վերաբերող կարգավորումը: 
6. Նախագծի 1-ին կետի 2-րդ ենթակետի «ա պարբերության կապակցությամբ անհրաժեշտ է նկատի ունենալ, որ «կանխատեսվող» բառը նախատեսված է ոչ թե «Համայնքի ընթացիկ տարվա բյուջեն» սյունակում, այլ աղյուսակի հիշյալ պարբերության 2-րդ սյունակում:
7. Նախագծի 1-ին կետի 2-րդ ենթակետի «բ պարբերությունում «տողից բառն անհրաժեշտ է փոխարինել «պարբերությունից բառով՝ հաշվի առնելով «Նորմատիվ իրավական ակտերի մասին» օրենքի 33-րդ հոդվածի պահանջները:
8. Նախագծի 1-ին կետի 2-րդ ենթակետի «գ պարբերությունում «տողը շարադրել հետևյալ բովանդակությամբ բառերն անհրաժեշտ է փոխարինել «պարբերությունը  շարադրել հետևյալ խմբագրությամբ բառերով՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի պահանջները:
Նույն պարբերությամբ նախատեսված փոփոխության կապակցությամբ անհրաժեշտ է նկատի ունենալ նաև «Նորմատիվ իրավական ակտերի մասին» օրենքի 34-րդ հոդվածի 3-րդ մասի պահանջները, որոնց համաձայն՝ նորմատիվ իրավական ակտում կատարվող փոփոխությունների կամ լրացումների ձևը (տեսքը) պետք է համապատասխանի փոփոխվող կամ լրացվող իրավական ակտի ձևին (տեսքին):
9. Նախագծի 1-ին կետի 3-րդ ենթակետում «տողը խմբագրել հետևյալ բովանդակությամբ» բառերն անհրաժեշտ է փոխարինել «կետը շարադրել հետևյալ խմբագրությամբ» բառերով, իսկ «18» թվից հետո լրացնել «միջակետ» կետադրական նշանը՝ նկատի ունենալով «Նորմատիվ իրավական ակտերի մասին» օրենքի 14-րդ և 33-րդ հոդվածների պահանջները:

